
В совокупности, такие факторы, как образовательное учреждение, 
уровень владения иностранным языком оказывают существенное влияние на 
уровень толерантности респондентов. На уровень культурного интеллекта 
существенно влияет совокупность таких факторов, как образовательное 
учреждение, наличие или отсутствие опыта общения с иностранцем, уровень 
толерантности.  

Oliy ta’limda talaba faoliyatini baholashda psixodiagnostikani o‘rni 
 

Yuldasheva S.M., Xaytmatova X.X 
Chirchiq davlat pedagogika universiteti, O`zbekiston 

 
Psixodiagnostika psixologiya fani sohasi bo‘lib, shaxsning individual-

psixologik xususiyatlarini aniqlovchi, hamda o‘lchovchi metodlarni ishlab chiqadi. 
Psixodiagnostikadan mustaqil soha sifatida foydalanish o‘tgan asrning 20-yillarida 
boshlangan. Psixodiagnostikaning predmeti hamda yo‘naltirilganligiga har xil 
mualliflar tomonidan turli xil yondashilgan. Fundamental xarakterga ega bo‘lgan 
ishlarda umumiy psixodiagnostika psixologik-pedagogik qurollarning tuzilishi va 
psixologik-pedagogik xulosalar shakllanishining metodologik, nazariy hamda 
uslubiy tamoyillari sifatida gavdalanadi. Bu asosan nazariyaga oid vazifa bo‘lib, 
testologiyani fan sifatida bilishni va albatta «tekshiriluvchining ruhiyatini 
o‘rganishni taqozo qiladi. Masalan, talabaning matematik masalalarni yecha 
olmayotganligi o‘qituvchini xavotirga soladi. Bunday qiyinchiliklar nafaqat 
ma’lum bir mavzuni bilmaslik kabi pedagogik muammolarga, balki, ko‘prok 
psixologik sabablarga ega bo‘lishi mumkin. Balki, talabada aqliy faoliyatning ichki 
rejalashtiriluvi yoki bor ma’lumotdan keragini ajrata bilish qobiliyati yetarlicha 
shakllanmagandir. Bu muammoni hal qilish uchun, avvalambor, testlar yordamida 
talabaning bilim olishida yuz berayotgan qiyinchiliklarning sababini aniqlash joiz. 
Buning uchun psixolog yosh davrlari hamda pedagogik psixologiyani, tafakkur 
psixologiyasini, testologiyani, psixodiagnostikani, muomala psixologiyasini puxta 
bilishi va bu sohada professional bo‘lishi kerak. Amaliy psixolog bo‘lmoq bu 
nazariy bilimlarga ega bo‘lmoq, test hamda konsultatsiyani o‘tkazishni bilmoq, 
demakdir. 

Zamonaviy psixologik lug‘atlarda psixodiagnostik tadqiqotlarning ikki turi 
ustida to‘xtalib o‘tiladi: a) test o‘tkazish – psixik rivojlanish darajasining miqdoriy 

baholash muolajasi sifatida; b) test o‘tkazish, – birinchi o‘rinda, psixodiagnostik – 
tekshiruvchi farazlar, keyin esa sub’ektning psixologik modellariga sifat jihatdan 
tavsif beruvchi kompleks psixologak tadqiqot sifatida. 

Psixodiagnostik metodlardan to‘g‘ri foydalanishni o‘rgatishga faqatgina oliy 
o‘quv yurtlari talabalariga professional malaka berish orqali erishish mumkin. 
Afsuski, hozirda, talabalar e’tiboriga test to‘plamlari, uzoq borsa, javob kaliti bilan 
havola etilgan. Eng asosiy qism bo‘lmish olingan ma’lumotlarning talqini hamda 
kerak bo‘ladigan tavsiyalarning shakli esa bu to‘plamlarda berilmagan. Natijada, 
talabalar hamda endi ish boshlagan amaliy psixologlar murakkab ahvolda 
qolishadi. Sababi, jiddiy ilm xisoblanmish psixologiyaning amaliy tarmog‘i 
bo‘lgan psixodiagnostika sohasi haqida muhim akademik ma’lumotlarga ega 
emaslar. Bugungi kunda psixologik testlarning ommabop bo‘lib qolganligi tufayli, 
bu to‘plamlarni sotib olayotgan har bir kishi ulardan bemalol foydalanishi 
mumkinligi bizga sir emas. Testlarning osonlik bilan qo‘lga kiritilshpi va keng 
ommaga bildirilishi haqida juda ko‘p zid fikrlar mavjud. 

Test o‘tkazish bo‘yicha eng yuqori martabali mutaxassis A.Anastazi 
kelgusida testlar qo‘llanuvining yaroqsiz bo‘lib qolish xavfini nazarda tutib, 
ularning keng miqyosda chop etilishiga qarshi chiqadi. A.A.Bodalev muxarrirligi 
ostidagi «Obщaya psixodiagnostika» (Umumiy psixodiagnostika) nashri ham 
testlarning ko‘p nusxada chop etilishiga yo‘l qo‘yilmasligi kerak, deb hisoblaydi. 
Ye.I.Rogov esa bunga qarshi fikr bildirib: «Axir, hozir hech kim xavfli dorilar 
sotiladigan dorixonalarni yo‘qotish kerak demayapti-ku!» – deydi. 
N.Ya.Seleverstova xavfli dorilar, xar holda, retsept bilan berilishini hamda 
ularning inson uchun xavfli maqsadlarda qo‘llanilishi qonun tomonidan 
taqiqlanganligini eslatib o‘tadi. Ustiga-ustak, oxirgi nashrlarda, hattoki, javob 
kalitlari ham to‘liq berilmayapti. Psixodiagnostikaning test materiallari bilan 
ishlash qismi esa ushbu fanni o‘rganayotganlar uchun mavhumligicha qolmoqda. 

Ko‘pchilik pedagoglar va boshqa kasb egalari o‘zlarini «psixolog» deb 
hisoblashadi. Bu o‘rinda psixologiyaning kundalik hayotda va ilmda turlicha 
tushunilishi unutilib qo‘yilmoqda. Maktab hayotida, birgina sub’ekt xatti-
harakatining nafaqat psixologik, pedagogik, balki huquqiy, madaniy va ma’muriy 
jihatdan tahlil qilinishi mumkinligi ham taxmin qilinadi. 

Faylasuf Ye.L.Feynbergning quyidagi gapini esga olish maqsadga muvofiq 
bo‘ladi: «Jismoniy va ruhiy olamni anglash uchun, ikki bir-biridan farq qiluvchi 
metod kerak bo‘ladi; bir tomondan inson yuzaki qarashda to‘g‘ri deb topadigan 
diskursiv, mantiqiy metod bo‘lsa, boshqa tomondan – g‘oyibdan bilish (intuitsiya), 
ya’ni bevosita sintetik mulohaza. Bu isbot talab qilmaydigan ikkinchi metod o‘z 
negazida gnoseologik nuqtai nazardan fan va san’atning ruh va etika masalalarida 
bir xilligacha qoladi». 

L.S.Vigotskiy psixologiyadagi holatni bejiz inqirozli deb atamagan, inqiroz 
mohiyati va kelib chiqishini u metodologiya muammolari bilan bog‘lagan. Hech 
kim diskursiv, tabiiy ilmiy yondashuvning bilim olishdagi o‘rnini inkor etmaydi. 
Lekin shu bilan birga V.P.Zinchenkoning «Rasmiylashgan, matematikalashtirilgan 

bilim namoyondalarining har qanday haqiqatga yetishish qobiliyatlariga bo‘lgan 
ishonchi noo‘rin», degan fikriga ham qo‘shilish lozim. 

N.Ya.Seleverstova, bugungi kunda psixodiagnostikaning bilim va amaliyot 
kabi bo‘limlari yetarlicha ishlab chiqilmagan, deb hisoblaydi. Bu – kriteriyaga 
mo‘ljallangan testlar sohasi bo‘lib, xuddi mana shu yerda, psixologiya va 
pedagogika bir-biri bilan ortiqcha ziyonsiz to‘qnashadi va uyg‘unlashadi. 

Nazariya va amaliyot o‘rtasida har doim ham ma’lum bir masofa bo‘lgan. 
Lekin psixologik-pedagogik fanda diskursiv – analitik metodning ustunligi 
natijasida, ushbu masofa butunlay uzilish darajasiga yetdi. Amaliyot va nazariya 
o‘rtasidagi qarama-qarshilikni oladigan bo‘lsak, ulardagi uzilish A.V.Kurapatova 
va A.N.Alexinalarning fikricha, shu darajada sezilarli holga keldiki, inson haqidagi 
fanda hech narsa insonning o‘zini eslatmay qoldi. Inson turli diagnostik shkalalar 
orasida sarson bo‘lishiga qaramay, uning hayotiy zarur muammolari o‘z yechimini 
topmay qolib ketmoqda. Yuqoridagi fikrlar Rossiya xalq va oliy ta’limi tizimiga 
tegishli edi. O‘zbekiston Respublikasidagi xalq ta’limi va oliy maktab ta’limi 
sohasida bu muammo esa, bir so‘z bilan aytganda, o‘quvchi-talaba psixologiyasini 
bilishga asoslanmagan sub’ektiv yondashuvning ustunligida. Ko‘pincha, psixolog 
lavozimida psixologik ma’lumotga ega bo‘lmagan shaxslar faoliyat ko‘rsatadi. 

Ushbu muammoni hal etishning yo‘nalishlaridan biri sifatida, oliy maktabda 
mutaxassis-amaliyotchi psixologlarga test o‘tkazishni o‘rgatish bilan birga test 
natijalarini «o‘qish», anglashni hamda uning tahlili asosida tekshiriluvchilarning 
korreksion dasturini rejalashtirishni o‘rgatishni tavsiya qilamiz. 

Shunday qilib, tajribali amaliyotchi psixolog psixologik sezgi va 
professional uquvning faqatgina tajriba orqali orttirilishini tasdiqlaydi. Bizning 
fikrimizcha esa, psixodiagaostik qurollar bilan ishlash uquvining shakllanish 
jarayoni o‘rganish predmeti bo‘lishi lozim. Bu psixodiagnostikani, test o‘tkazishni 
o‘rganish predmeti test o‘tkazish jarayonini, test natijalarini tahlil qilish usullarini, 
olingan natijalar asosida psixologik xarakteristika jadvallarini shakllantirishni 
hamda korreksion ishlarning rejalashtirilishini qamrab olishi maqsadga muvofiq 
bo‘ladi. Aynan shunday yondashuv psixologik xizmat obro‘sini ko‘taradi va xalq 
ta’limi hamda oliy maktab tizimidagi muammolar yechimini topishga imkoniyat 
yaratadi, albatta. 

